
İQTİSADİYYAT

Sənayedə qeyri-neft sektorunun çəkisi artır
Bu ilin yanvar-iyun aylarında ölkədə �2 milyard �� milyon manatlıq və 

ya əvvəlki ilin eyni dövrü ilə müqayisədə 1,5 faiz çox ümumi daxili məhsul 
(ÜDM) istehsal edilib. Hesabat dövrü ərzində Azərbaycanın qeyri-neft-qaz 
sektorunda ÜDM istehsalı ötən ilin müvafiq dövrü ilə müqayisədə 3,� faiz 
artaraq �2 milyard ��5 milyon manata yüksəlib. Bu dövrdə qeyri-neft-qaz 
sektorunun ÜDM-də payı ��,2 faiz olub.

2025-ci ilin yanvar-iyun aylarında sə-
naye müəssisələri və bu sahədə fəaliyyət 
göstərən fərdi sahibkarlar tərəfindən 31,2 
milyard manatlıq və ya 2024-cü ilin müva-
fiq dövrü ilə müqayisədə 1,9 faiz az sənaye 
məhsulu istehsal edilib, məhsul istehsalı 
neft-qaz sektorunda 3,1 faiz azalıb, qeyri-
neft-qaz sektorunda isə 6,3 faiz çoxalıb.

Rəsmi statistikaya məxsus bu müsbət 
göstəricilərin əldə edilməsi iqtisadiyya-
tın bütün sahələrində ötən illərdəki artım 
dinamikasının qorunub saxlanılmasının 
məntiqi nəticəsidir. Başqa sözlə, belə bir 
uğur makroiqtisadi sabitliyin möhkəmlən-
dirilməsi, iqtisadiyyatın şaxələndirilməsi, 
qeyri-neft sektorunun inkişafı və ölkə-
mizin dünya iqtisadiyyatına inteqrasiyası 
istiqamətində nəzərdə tutulan tədbirlərin 
ardıcıl həyata keçirilməsi ilə şərtlənir. 

Azərbaycan iqtisadiyyatın bütün 
sahələrində, eləcə də sənayenin inkişafın-
da böyük uğurlar əldə edir. Bu gün iqtisa-
di fəallığın artırılması, dayanıqlı inkişafın 
təmin olunması məqsədilə ənənəvi sənaye 
sahələri ilə yanaşı, yeni prioritet istehsal 
obyektlərinin, sənaye parklarının yaradıl-
ması da davamlı xarakter daşıyır. 

Qeyri-neft-qaz sektorunda nəzərə çar-
pan müsbət dinamika həm də ölkəmizdə 
uğurlu sənayeləşmə siyasəti sayəsində 
mümkün olub. Sənaye parklarının mövcud 
sahədəki fəaliyyəti, həmin zonalarda yeni 
sənaye sahələrinin yaradılması, rəqabətqa-
biliyyətli və ixracyönümlü yeni məhsul is-
tehsalının təşkili, bu işə investorların geniş 
cəlb olunması kimi məsələlər hökumətin 
daim diqqət mərkəzində saxlanılıb və bu, 
müsbət göstəricilərlə müşahidə edilib.

Sənaye parklarının yaradılmasında 
əsas məqsəd innovativ və yüksək texno-
logiyalar əsasında rəqabət qabiliyyətli sə-
naye istehsalının inkişafına, xidmətlərin 
göstərilməsi üçün münbit şəraitin yaradıl-
masına və mövcud sahədə sahibkarlığın 
dəstəklənməsinə nail olmaqdır. Eyni za-
manda, ölkənin yerli və xarici investisiya-
lar üçün əlverişliliyinin artırılması, əmək 

qabiliyyətli əhalinin istehsal sahəsində 
məşğulluğunun artırılması kimi məsələlər 
də qarşıda mühüm vəzifələr kimi durur. 

Qarabağ və Şərqi Zəngəzurun dirçəl-
məsində də sənayeləşmə siyasətinə mühüm 
önəm verilir. Başqa sözlə, işğaldan azad 
edilmiş ərazilərimizdə sənaye parklarının 
yaradılması və bu sahəyə investisiya cəlb 
olunması bölgənin resurslarından, həm-
çinin iqtisadi imkanlardan yararlanmaqla 
Qarabağın ölkə iqtisadiyyatına səmərə-
li reinteqrasiyasına əlavə stimul yaradır. 
Qeyri-neft sənayesinin inkişafı Azərbay-
canın karbohidrogen daşıyıcılarının hasi-
latı və ixracından əldə edilən gəlirlərdən, 
həmçinin daxili istehsalın və istehlak ba-
zarının idxaldan asılılığını azaldır, ixracın 
şaxələnməsinə xidmət edir.

Son illərdə respublikada yüzlərlə müa-
sir sənaye müəssisəsinin, yeni istehsal 
sahələrinin, müxtəlif bölgələrdə sənaye 
parklarının yaradılması daxili tələbatın 
ödənilməsində yerli məhsulların payını 
əhəmiyyətli dərəcədə artırır, ixrac im-
kanlarını genişləndirir. Eyni zamanda, 
Azərbaycanda lazım olan bütün istehsalat 
sahələrinin yaradılması, yeni investisiyalar 
cəlb edilməsi üçün gözəl biznes mühitinin 
mövcudluğu, infrastruktur, hazırlıqlı peşə-
kar kadrlar, ixrac bazarları, qonşu ölkələrlə 
yaxşı işgüzar münasibətlərin dərinləşdiril-
məsi qeyri-neft sənayesinin inkişafını şərt-
ləndirir. 

Qeyri-neft sənayesində müsbət göstə-
ricilərin əldə olunması nda bir sıra digər 
amillər də mühüm rol oynayır. Belə ki, 
ölkəmizin nəqliyyat infrastrukturunun 
müasir dünya standartlarına uyğunlaşdırıl-
ması, həmçinin tranzit potensialının daha 
da artırılması ilə bağlı həyata keçirilən la-
yihələr və qlobal miqyaslı təşəbbüslər qey-
ri-neft-qaz ixracının artımını sürətləndirir. 
Bundan başqa, paytaxtda və regionlarda 
beynəlxalq aeroportların, Bakı Beynəlxalq 
Dəniz Ticarət Limanının tikintisi, Şərq–
Qərb və Şimal–Cənub nəqliyyat dəhlizlə-
rinin müasirləşdirilməsi daşımaların həc-

minə müsbət təsir göstərir. 
Ölkə rəhbərinin tapşırığı ilə qeyri-neft-

qaz sektorunda istehsal olunan məhsulların 
xaricə, o cümlədən, qeyri-ənənəvi bazarla-
ra ixracının genişləndirilməsi məqsədilə 
zəruri tədbirlər də ardıcıl həyata keçirilir, 
dövlət dəstəyi ilə potensial ixrac ölkələrin-
də logistik mərkəzlərin yaradılması diqqət 
mərkəzində saxlanılır. Bununla yanaşı, 
qarşılıqlı investisiya fəaliyyətinin təşviq 
edilməsi istiqamətində işlər getdikcə güc-
ləndirilir. Bu, ilk növbədə, investorlar üçün 
mühüm önəm daşıyan investisiyaların 
qarşılıqlı qorunmasını, təşviqini, eləcə də 
ikiqat vergitutmanın aradan qaldırılmasını 
nəzərdə tutan hüquq-müqavilə bazasının 
yaradılması layihələrində özünü qabarıq 
büruzə verir.

Bu fikrin təsdiqi olaraq yanvar-iyun 
aylarında qeyri-neft-qaz sektorunda əldə 
edilən ixrac göstəricilərinə nəzər salaq. 
Qeyd edək ki, hesabat dövründə Azərbay-
canın qeyri-neft sektoru üzrə ixracı 2024-
cü ilin müvafiq dövrü ilə müqayisədə 9,9 
faiz artaraq 1,8 milyard dollara yüksəlib. 
2025-ci ilin yanvar-iyun aylarında yeyinti 
məhsullarının ixracı 19,1 faiz artaraq 565 
milyon dollara bərabər olub. Bu müddətdə 
aqrar məhsulların ixracı 21,9 faiz artaraq 
455 milyon dollara, aqrar-sənaye məhsul-
larının ixracı 7,7 faiz artaraq 145 milyon 
dollara yüksəlib. Bütövlükdə aqrar və aq-
rar-sənaye məhsullarının birgə ixracı 18,2 

faiz artaraq 600 milyon dollar olub.
Son illərdə Azərbaycanın kənd təsərrü-

fatı sektorunda yaradılmış məhsul bolluğu 
daxili bazarın tələbatını ödəməklə yanaşı, 
ölkənin ixrac potensialının artmasına da 
mühüm töhfələr verir. Bu baxımdan əsas 
bitkiçilik məhsullarından sayılan pambıq 
mahlıcı və pomidoru xüsusi qeyd etmək 
olar. Elə cari ilin yanvar-aprel aylarında 
ölkəmizdən ixrac edilən qeyri-neft sekto-
runa aid malların siyahısında adıçəkilən 
məhsulların üstünlük təşkil etməsi də 
bunu təsdiqləyir. Belə ki, hesabat dövrün-
də Azərbaycandan 26,8 milyon dollarlıq 
meyvə-tərəvəz ixrac olunub ki, bu da ötən 
ilin müvafiq dövrünə nisbətən 14,8 faiz 
çoxdur.

Cari ilin ilk altı ayında Rusiya Fede-
rasiyasına 586 milyon dollar, Türkiyəyə 
287 milyon dollar, Gürcüstana 155 mil-
yon dollar, İsveçrəyə 152 milyon dollar, 
Ukraynaya isə 96 milyon dollar dəyərin-
də qeyri-neft sektoruna aid mal göndə-
rilib. Qeyri-neft özəl sektorunda əmək 
müqavilələrinin sayında da artım müşahi-
də edilib. Belə ki, 2019-cu ilin əvvəli ilə 
müqayisədə qeyri-neft sektorunun özəl 
bölməsində bağlanan əmək müqavilələri-
nin sayı 2025-ci ilin iyul ayının 1-nə 451 
min 682 vahid artaraq 991 min 604 olub.

Hesabat dövründə qeyri-neft-qaz sek-
torundan vergi daxilolmaları da artıb. Belə 
ki, bilin I yarımilində İqtisadiyyat Nazirli-

yi yanında Dövlət Vergi Xidmətinin xəttilə 
dövlət büdcəsinə 8 milyard 704 milyon 
manata yaxın vergi daxil olub, proqnoza 
106 faiz əməl edilib. 2024-cü ilin müvafiq 
dövrü ilə müqayisədə vergi daxilolmaları 
422 milyon manat və ya 5,1 faiz çox olub.

Qeyri-neft-qaz sektorundan daxilol-
malar 6 milyard 421,6 milyon manat olub, 
proqnoz 103,6 faiz yerinə yetirilib. Əvvəl-
ki ilin eyni dövrünə nisbətən bu sektordan 
vergi daxilolmaları 547 milyon manat və 
ya 9,3 faiz çoxalıb. Ödənilən vergilərin 
73,8 faizi qeyri-neft-qaz sektorunda, 26,2 
faizi isə neft-qaz sektorunda müşahidə olu-
nub. 

Dövlət büdcəsinin qeyri-neft-qaz sek-
toru üzrə gəlirləri də artıb. Belə ki, dövlət 
büdcəsinin qeyri-neft-qaz sektoru üzrə 
daxilolmaları 2025-ci ilin yanvar-iyun 
ayları üzrə dövlət büdcəsinin ümumi daxi-
lolmalarının 51,9 faizini təşkil edərək 10 
milyard 277 milyon manata çatıb. Bu da 
proqnozla müqayisədə 457 milyon manat 
və ya 4,7 faiz, 2024-cü ilin müvafiq dövrü 
ilə müqayisədə isə 232 milyon manat və 
ya 2,3 faiz çox təşkil edib. Cari ilin birin-
ci yarısında dövlət büdcəsinin gəlirlərində 
qeyri- neft-qaz sektoru üzrə daxilolmaların 
62,4 faizi vergi, 30,1 faizi gömrük orqan-
larının, 3 faizini isə dövlət büdcəsindən 
maliyyələşdirilən təşkilatların ödənişli xid-
mətlərindən daxilolmaların payına düşüb.

Qeyri-neft-qaz sektoruna yönəldilmiş 
investisiyaların həcmində də artlım mü-
şahidə olunub. Belə ki, hesabat dövründə 
əsas kapitala 8 milyard 73,5 milyon manat 
investisiya yönəldilib. Neft-qaz sektoruna 
yönəldilən investisiyaların həcmi 23,8 faiz 
azalıb, qeyri-neft-qaz sektoruna yönəl-
dilən investisiyaların həcmi isə 13,5 faiz 
çoxalıb. Ümumi sərmayənin 4068 milyon 
manatı və ya 50,4 faizi məhsul istehsalı 
sahələrinin, 2672 milyon manatı (33,1 fai-
zi) xidmət sahələrinin, 1334 milyon manatı 
(16,5 faizi) isə yaşayış evlərinin tikintisi-
nin payına düşüb.

Göründüyü kimi, son illər ölkəmizdə 
qəbul olunmuş məqsədli dövlət proqram-
ları, əlverişli biznes mühiti, eləcə də uğur-
lu şaxələndirmə siyasəti qeyri-neft sek-
torunun inkişafını sürətləndirir. Bu da öz 
növbəsində ixracın strukturunda qeyri-neft 
mallarının payının getdikcə artmasına im-
kan yaradır. 

BP Azərbaycanda peşə  
hazırlığını da dəstəkləyir

BP şirkəti “Azəri±dıraq±Günəşli”, “Bakı±Tbilisi±Ceyhan”, “Şahdəniz” və 
“Cənubi Qafqaz Boru Kəməri” layihələrindəki tərəfdaşları ilə Azərbaycanda 
bərpa olunan enerji texnologiyaları sahəsində bacarıqların inkişafına yönəlmiş 
transformativ bir peşə təhsili layihəsini uğurla başa çatdırıb. Bu münasibətlə 
Texnika və Texnologiyalar üzrə Bakı Dövlət Peşə Təhsili Mərkəzində keçirilən 
mərasimdə məlumat verilib. 

Məclisdə Peşə Təhsili üzrə Dövlət 
Agentliyinin direktoru Ceyhun Kərəmov 
son illər ölkəmizdə peşə təhsilinin inkişa-
fı sahəsində həyata keçirilən tədbirlərdən 
danışıb. Elm və təhsil naziri Emin Əmrul-
layev BP-nin Azərbaycanda peşə təhsilinin 
inkişafına dəstək layihəsinin əhəmiyyətini 
vurğulayıb. Nazir hazırda ölkəmizdə peşə 
təhsili alanların sayının, təqribən, 30 min 
nəfər olduğunu diqqətə çatdırıb. Qeyd olu-
nub ki, ölkə üzrə orta təhsil səviyyəsində 
olan 100 mindən artıq gənc peşə təhsili al-
maq imkanı əldə edə bilər. Peşə təhsilinin 
inkişafı həm məşğulluq, həm də iqtisadiy-
yatın real sektorları üçün vacib resursdur.

Bu il Lənkəran şəhərində peşə təhsi-
li mərkəzi istifadəyə veriləcəyini bildirən 
E.Əmrullayev Ağdam şəhərində də belə 
mərkəzlərin yaradılması istiqamətində la-
yihələndirmə işlərinə artıq start verildiyini 
diqqətə çatdırıb. Bildirib ki, bu təşəbbüs 
işğaldan azad olunmuş ərazilərə qayıdan 
vətəndaşların müvafiq peşə bacarıqları 
qazanmasına və onların məşğulluğunun 
dəstəklənməsinə xidmət edəcək.

Energetika Nazirliyi yanında Bərpa 
Olunan Enerji Mənbələri Dövlət Agentli-
yinin direktoru Cavid Abdullayev isə qeyd 
edib ki, nazirlik tərəfində elektromobil-
lik strategiyası hazırlanıb. Hazırda həmin 
strategiyanın hökumətin müzakirəsində 
olduğunu vurğulayan direktorun sözlərinə 

görə, 2027-ci ilin sonuna qədər Azərbay-
canda bərpa olunan enerji sahəsində quraş-
dırılmış güc 2 min meqavata qədər artacaq.

Qeyd edilən bu təşəbbüs BP və tərəf-
daşlarının ölkəmizdə təhsilə və dayanıqlı 
inkişafa dəstək öhdəliyinin bir hissəsidir. 
Layihədə məqsəd peşə təhsili alan tələ-
bələrin və bu sahədə ixtisaslaşan müəl-
limlərin sürətlə inkişaf edən bərpa olunan 
enerji sektorunda fəal iştirakı üçün onları 
lazımi bilik və praktiki bacarıqlarla təmin 
etməkdir. Layihə özündə iki əsas kompo-
nenti birləşdirir. Bunlardan biri bərpa olu-
nan enerji üzrə tədris emalatxanalarının 
yaradılmasından ibarətdir. Bu məqsədlə 
Tikinti və Quraşdırma İşləri üzrə Bakı 
Dövlət Peşə Təhsil Mərkəzi və Texnika və 
Texnologiyalar üzrə Bakı Dövlət Peşə Təh-
sil Mərkəzi üçün olmaqla, ümumilikdə, iki 
tam təchiz olunmuş, müasir bərpa olunan 
enerji emalatxanası yaradılıb. Bu innovativ 
emalatxanalar real bərpa olunan enerji sse-
nariləri əsasında immersiv, praktiki təlim 
imkanları təqdim edir. Hər iki emalatxana 
qabaqcıl günəş və külək enerjisi sistemləri 
ilə təchiz olunaraq tələbələrə sənaye stan-
dartlarına uyğun praktiki bacarıqlar əldə 
etməyə imkan yaradır.

Layihənin digər komponenti iqlim də-
yişikliyi və ətraf mühit üzrə əhatəli təlim 
modulunun hazırlanması və peşə təhsili 
proqramına daxil edilməsi ilə bağlıdır. 

Modulda qlobal istiləşmənin elmi əsasları 
və təsiri, insan fəaliyyətinin iqlim dəyişik-
liyinə təsiri, bərpa olunan enerji mənbələ-
rinin bu təsirin azaldılmasında rolu, enerji 
səmərəliliyi və dayanıqlı inkişaf kimi möv-
zular əhatə olunub.

BP-nin Xəzər regionu üzrə vitse-pre-
zidenti Bəxtiyar Aslanbəyli Azərbay-
canın peşə təhsili sistemi və bərpa olu-
nan enerji sektoru üçün uzunmüddətli 
töhfələr verəcək bir layihəni uğurla başa 
çatdırmaqdan çox məmnun oldğunu bil-
dirərək deyib� “İnanırıq ki, bu layihə tələ-
bələrə bərpa olunan enerji texnologiyaları 
sahəsində praktiki bacarıqlar qazanmaq, 
müəllimlərə isə tədrisin keyfiyyətini ar-
tırmaq üçün dəyərli imkanlar yaradır. Ən 
önəmlisi isə odur ki, layihə gənc mütəxəs-
sislər arasında dayanıqlı iqlim savadlılığını 
və ekoloji məsuliyyəti təşviq edərək Azər-
baycanın enerji keçidi üçün ixtisaslı işçi 
qüvvəsinin formalaşmasına töhfə verir”.

Xatırladaq ki, layihə “:orld Skills 
Azerbaijan” İctimai Birliyi tərəfindən hə-
yata keçirilib. 2024-cü ilin may ayında 
başlanmış və 2025-ci ilin iyul ayında başa 
çatmış layihənin ümumi dəyəri 322 min 
manat (təxminən 189 min 400 ABŞ dolla-
rı) təşkil edib. 

Yeri gəlmişkən, Azərbaycanda 33 ildir 
fəaliyyət göstərən BP şirkəti əməliyyatçısı 
olduğu neft və qazın kəşfiyyatı, işlənməsi 
və nəqli üzrə iri layihələrin icrasını təh-
lükəsiz, səmərəli və etibarlı şəkildə həyata 
keçirir. Şirkət ötən müddətdə tərəfdaşları 
ilə birlikdə icraçısı olduğu layihələrə 87 
milyard dollardan çox sərmayə qoyub. Bu-
nunla yanaşı, BP ölkəmizdə ən çox töhfə 
verə biləcəyinə inandığı sahələrə sərmayə 
yönəlməklə dayanıqlı inkişaf təşəbbüslə-
rinə dəstək vermək öhdəliyi götürüb.

BP-nin ölkədə həyata keçirdiyi geniş 
sosial sərmayə fəaliyyətləri və bacarıq-
ların inkişaf etdirilməsi istiqamətindəki 
səyləri insanlara əhəmiyyətli faydalar gə-
tirməklə, onların həyatını yaxşılaşdırıb və 
dəyişdirib. Şirkətin sosial sərmayələri yerli 
potensialın yaradılması, təhsil, icmala-
rın inkişafı, yerli sahibkarlıq, ətraf mühit, 
idman potensialının artırılması, habelə 
ölkənin zəngin mədəni irsinin tədqiqi və 
təbliği kimi sahələrə yönəlib. Fəaliyyətə 
başladığı vaxtdan indiyədək bp özü və 
onun əməliyyatçısı olduğu birgə layihələr-
dəki tərəfdaşları adından Azərbaycandakı 
sosial sərmayə layihələrinə, ümumilikdə, 
111 milyon ABŞ dollarından çox vəsait 
xərcləyib. 

Samuxda ilin taxılı anbarlardadır

2025-ci ilin məhsulu üçün Samux rayonunun əkinçiləri böyük uğura imza 
atıblar. Rayonun təsərrüfatlarında, ümumilikdə, 10�22,� hektar taxıl sahə-
sində biçin işləri uğurla həyata keçirilib. Bu sahələrdən �����,5 ton məhsul 
yığılıb, hər hektardan orta məhsuldarlıq �3,1 sentner təşkil edib ki, bu da 
əvvəlki illərlə müqayisədə əhəmiyyətli artım deməkdir.

Biçilmiş sahələrin 5292,6 hektarı buğ-
da, 5529,8 hektarı isə arpa əkinləri olub. 
Yığılan məhsulun 25818,7 tonu buğda, 
20869,8 tonu isə arpa olub. Buğda sahələ-
rindən hər hektardan 48,8 sentner, arpa 
sahələrindən isə 37,7 sentner məhsul gö-
türülüb. Bu göstəricilər kənd əməkçiləri-
nin əzmkarlığını və bölgədə aqrar sahəyə 
göstərilən diqqətin bariz nümunəsidir.

Samuxun zəhmətsevər adamları yazın 
və yayın istisinə baxmayaraq səbrlə, böyük 
zəhmət və fədakarlıqla taxıl biçinini vax-
tında və itkisiz başa vurublar. Onların əmə-
yi sayəsində bu il rayonun taxıl anbarları 

dolub, ölkənin ərzaq təhlükəsizliyi üçün 
mühüm töhfə verilib. 

Qeyd etmək lazımdır ki, yüksək məh-
suldarlığın əldə olunmasında vaxtında 
aparılmış aqrotexniki tədbirlər, müasir 
texnikalardan səmərəli istifadə, keyfiyyətli 
toxum materialı və fermerlərin bilik və ba-
carıqları həlledici rol oynayıb. 

Samux rayonunda taxıl biçini rəsmi 
olaraq başa çatıb və əldə olunan nəticələr-
lə gələcək illər üçün daha böyük uğurların 
təməli qoyulub.

H am l e t  Q A S I M O V ,  
XQ-nin bölgə müxbiri

Valyuta ehtiyatları xarici 
borcdan 15 dəfə çoxdur
Mərkəzi Bankın məlumatına görə, 2025-ci il iyul ayının 1-dək ölkənin 

strateji valyuta ehtiyatları ötən ilin müvafiq dövrü ilə müqayisədə 11,� faiz və 
ya � milyard �31 milyon dollar artaraq �� milyard ���,5 milyon ABŞ dolları 
təşkil edib.

Bu il iyul ayının 1-dək xarici dövlət 
borcunun səviyyəsi 5010,7 milyon ABŞ 
dollarına (8518,19 milyon manat) bərabər 
olub və bu il üzrə proqnozlaşdırılan ÜDM-
in 6,6 faizini təşkil edib. Beləliklə, hesabat 
dövründə Azərbaycanın strateji valyuta 
ehtiyatları xarici dövlət borcunu 15,5 dəfə 
üstələyib.

Xatırladaq ki, 2023-cü ildə ölkənin 
strateji valyuta ehtiyatları xarici dövlət 
borcundan 10,5 dəfə, 2024-cü ildə isə 13,9 
dəfə çox olub.

SəKiIəni Ka]ırlaGı� 
VaqiI B$Y5$MOV, 

Mirba÷ır Y$Q8B=$'Ə 
XQ


